ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ԱՏՈՄԱՅԻՆ ԷՆԵՐԳԱԲԼՈԿԻ (ԷՆԵՐԳԱԲԼՈԿՆԵՐԻ) ԿԱՌՈՒՑՄԱՆ ԾՐԱԳՐԻ ԿԱՌԱՎԱՐՄԱՆ ՆՊԱՏԱԿՈՎ «ԱՏՈՄԱՅԻՆ ՆՈՐ ԷՆԵՐԳԱԲԼՈԿԻ ԿԱՌՈՒՑՈՒՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ արդարադատության նախարարություն
	24.05.2024թ.

	
	№/27.4/20554-2024

	Նախագծի վերաբերյալ  դիտողություններ և առաջարկություններ չունեն:

	Ընդունվել է ի գիտություն:
 

	2. ՀՀ ֆինանսների նախարարություն
	24.05.2024թ.

	
	№01/9/11129-2024

	Նախագծի վերաբերյալ հայտնում են հետևյալը.
նախագծով առաջարկվում է «Ատոմային նոր էներգաբլոկի կառուցում» ՓԲԸ-ի ստեղծում և ընկերության կանոնադրական կապիտալում ներդրում կատարելու նպատակով ՀՀ ՏԿԵՆ-ին հատկացնել 200.0 մլն ՀՀ դրամ՝ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի հաշվին:
Հիմնավորման համաձայն վերոնշյալ կազմակերպությունը պետք է համեմատական ուսումնասիրություն անցկացնի բոլոր առաջարկվող տեխնոլոգիաների և տեխնիկատնտեսական հիմնավորումների միջև, որի հիման վրա կներկայացնի տեխնոլոգիայի ընտրության վերաբերյալ իր մասնագիտական առաջարկը: Վերջինս ՀՀ կառավարության կողմից հավանության արժանանալուց հետո կազմակերպությունը պետք է բանակցի և նախապատրաստի նոր միջուկային էներգաբլոկ/ների կառուցման, ֆինանսավորման, տիրապետման և շահագործման հետ կապված փաստաթղթերը:
Այնուհետև, ՀՀ կառավարության կողմից նոր միջուկային էներգաբլոկի կառուցման որոշման կայացումից հետո վերջինիս կողմից ընդունված ժամանակացույցին համապատասխան կազմակերպությունը պետք է կառավարի, կազմակերպի և պատասխանատու լինի նոր միջուկային էներգաբլոկի կառուցման համար, այսինքն՝ հանդիսանա տվյալ ծրագրի իրականացնողը: Կազմակերպության տարեկան ծախսերը գնահատվել են 828.0 մլն դրամ, իսկ միանվագ կապիտալ ծախսերը՝ շուրջ 100.0 մլն դրամ:
Վերոգրյալի կապակցությամբ անհրաժեշտ է հիմնավորել ծրագրի իրականացման  նպատակահարմարությունը նոր ստեղծվող կազմակերպության միջոցով, ոչ թե «Հայկական ատոմային էլեկտրակայան» ՓԲԸ-ի կողմից՝ հաշվի առնելով վերջինիս գործունեության բնույթը:



Ինչպես նաև պետական մասնակցությամբ ընկերություն ստեղծելու նպատակահարմարությունը քննարկելու համար խնդրում են ներկայացնել հավելյալ հիմնավորումներ (միջազգային փորձի և ՀՀ-ում գործող տարբերություններ, առկա ռեսուրսների օգտագործման անհնարինություն, նախատեսվող գործառույթների առանձնակի բնույթը և այլն)։
Միաժամանակ, հաշվի առնելով առաջին եռամսյակի արդյունքներով հարկաբյուջետային և մակրոտնտեսական զարգացումները ու մինչև տարեվերջ առկա անորոշությունները, հայտնում են, որ մինչև տարեվերջ ՀՀ կառավարության պահուստային ֆոնդից այլևս հասանելի ռեսուրսներ առկա չեն։
Խմբագրական առումով «Նորմատիվ իրավական ակտերի մասին» օրենքի 12-րդ հոդվածի 5-րդ մաս պահանջների համաձայն անհրաժեշտ է նախագծի վերնագրում նշել ՀՀ կառավարության 28.12.2023թ. «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» №2323-Ն որոշման կրճատ անվանումը: Ինչպես նաև հաշվի առնելով, որ «Հայաստանի Հանրապետության 2024 թվականի պետական բյուջեի մասին» օրենքում առկա չէ 16-րդ հոդված, անհրաժեշտ է շտկել նախագծի նախաբանում կատարված հղումները, նախագծի 5-րդ կետում ավելացնել ՀՀ կառավարության պահուստային ֆոնդից հատկացվող գումարի ժամանակահատվածը:
	




















Նախագծի հիմնավորումում հնարավորինս մանրամասն ներկայացված է «Ատոմային նոր էներգաբլոկի կառուցում» փակ բաժնետիրական ընկերություն ստեղծելու նպատակահարմարությունն ու անհրաժեշտությունը:
Նախագծի ընդունումը բխում է 2024թ. հունվարի 15-ին ՀՀ վարչապետի մոտ կայացած խորհրդակցության Վ/07-2024 արձանագրության (կցվում է) 3.2 կետից:
Ընդունվել է ի գիտություն:



Ընդունվել է: 



Ընդունվել է: 


 

	3.  ՀՀ հանրային ծառայությունները կարգավորող հանձնաժողով
	14.05.2024թ.

	
	№ԿՍ/34.3-Մ2-6/2033-2024

	Նախագծի վերաբերյալ առարկություններ և առաջարկություններ չունեն:
	Ընդունվել է ի գիտություն:
 

	4. ՀՀ պետական գույքի կառավարման կոմիտե
	15.05.2024թ.

	
	№ 01/10.8/2986-2024

	Նախագծի վերաբերյալ հայտնում են հետևյալը.
1. Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 33-րդ և 34-րդ հոդվածներին։
2. Նախագծի նախաբանում հղում է կատարված «Հայաստանի Հանրապետության 2024 թվականի պետական բյուջեի մասին» օրենքի 16-րդ հոդվածին, մինչդեռ սույն օրենքում բացակայում է նման հոդված, ուստի առաջարկում ենք շտկել։ 
3. Նախագծի 4-րդ կետով նախատեսվում է Ընկերության՝ Հայաստանի Հանրապետության սեփականություն հանդիսացող բոլոր 100 տոկոս բաժնետոմսերի կառավարման լիազորությունը, «Բաժնետիրական ընկերությունների մասին» օրենքի 12-րդ հոդվածի 3-րդ մասով սահմանված մյուս լիազորությունները վերապահել Հայաստանի Հանրապետության տարածքային կառավարման և ենթակառուցվածքների նախարարին, մինչդեռ հարկ է ընդգծել, որ պետական սեփականություն հանդիսացող բաժնետոմսերի կառավարման լիազորությունը պետք է վերապահվի ոչ թե պետական մարմնի ղեկավարին, այլ՝ պետական մարմնին՝ հիմք ընդունելով «Բաժնետիրական ընկերությունների մասին» օրենքի 12-րդ հոդվածի 5-րդ մասի պահանջը։
	
Ընդունվել է:


Ընդունվել է:



Ընդունվել է:




 

	5. Միջուկային անվտանգության կարգավորման կոմիտե
	15.05.2024թ.

	
	№01/610/684-2024

	Նախագծի վերաբերյալ դիտողություններ և առաջարկություններ չունեն: 
Նախագծի հիմնավորման 1-ին բաժնի «Այնուհետև, ՀՀ կառավարության կողմից նոր միջուկային էներգաբլոկի կառուցման որոշման կայացումից հետո վերջինիս․․․» բառերը փոխարինել «Ազգային ժողովի կողմից նոր միջուկային էներգաբլոկի կառուցման մասին օրենքը սահմանված կարգով ուժի մեջ մտնելուց հետո, կառավարության․․․»,   «Խաղաղ նպատակներով ատոմային էնեորգիայի անվտանգ օգտագործման մասին» օրենքի 7-րդ հոդվածի 1-ին մասի «ժդ» կետին համապատասխան։ Օրենքում պիտի ներառվեն նաև կառուցվող միջուկային տեղակայանքի տիպի, հզորության, անվտանգության պահանջների, տեղեկատվության տրամադրման և անհրաժեշտ այլ հարցեր։
	Ընդունվել է ի գիտություն:
Ընդունվել է:
 

	6. ՀՀ ֆինանսների նախարարություն
	25.06.2024թ.

	
	№01/9/13459-2024

	Նախագծի վերաբերյալ հայտնում են հետևյալը.
նախագծով առաջարկվում է «Ատոմային նոր էներգաբլոկի կառուցում» ՓԲԸ-ի ստեղծում և ընկերության կանոնադրական կապիտալում ներդրում կատարելու նպատակով ՀՀ ՏԿԵՆ-ին հատկացնել 200.0 մլն ՀՀ դրամ՝ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի հաշվին: Հիմնավորման համաձայն կազմակերպության տարեկան ծախսերը գնահատվել են 828.0 մլն դրամ, իսկ միանվագ կապիտալ ծախսերը՝ շուրջ 100.0 մլն դրամ:
[bookmark: _Hlk167893764]Հաշվի առնելով վերոնշյալ նախագծի վերաբերյալ ՀՀ ֆինանսների նախարարության 24.05.2024թ. N 01/9/11129-2024 գրությամբ ներկայացված դիրքորոշման վերաբերյալ ներկայացված պարզաբանումները, հայտնում ենք, որ առանձին ընկերություն ստեղծելու վերաբերյալ առաջարկություն չունենք:
Միաժամանակ, հաշվի առնելով առաջին եռամսյակի արդյունքներով հարկաբյուջետային և մակրոտնտեսական զարգացումները ու մինչև տարեվերջ առկա անորոշությունները, հայտնում ենք, որ մինչև տարեվերջ ՀՀ կառավարության պահուստային ֆոնդից այլևս հասանելի ռեսուրսներ առկա չեն։
Ելնելով վերոգրյալից և հաշվի առնելով միջնաժամկետ հատվածի ֆիսկալ սահմանափակումները, առաջարկում ենք առանձին ընկերության ստեղծման հարցին անդրադառնալ բյուջետային գործընթացի շրջանակներում՝ համակարգված ձևով (ինչպես ստեղծում, այնպես էլ պահպանում), վերջինիս ֆինանսավորումը դիտարկելով ՏԿԵ նախարարությանը հատկացվող միջոցների շրջանակներում։

	
Ընդունվել է ի գիտություն:





Ընդունվել է ի գիտություն:



Ընդունվել է ի գիտություն:



Ընդունվել է ի գիտություն:

	7. ՀՀ վարչապետի աշխատակազմի իրավաբանական վարչության եզրակացություն
	

	
	

	Նախագծի նախաբանում հղում է կատարված «Բաժնետիրական ընկերությունների մասին» օրենքի հոդվածներին, մինչդեռ անհրաժեշտ է հղում կատարել  հոդվածների կոնկրետ մասերին: Բացի այդ, նախաբանում հղում է է կատարված նաև «Բաժնետիրական ընկերությունների մասին» օրենքի 42-րդ հոդվածին, սակայն նախագծի նախաբանում այդ հոդվածը որպես իրավական հիմք վկայակոչելու հանգամանքը պարզաբանված չէ:

	Ընդունվել է:
Նախագծի նախաբանում հղում է կատարվել «Բաժնետիրական ընկերությունների մասին» օրենքի հոդվածների կոնկրետ մասերին:
Միաժամանակ վերը նշված օրենքի 42-րդ հոդվածի 1-ի մասի հղումը պայմանավորված է նախագծի 4-րդ կետով նախատեսված բաժնետոմսերի դիմաց վճարումներ կատարելու անհրաժեշտությամբ:

